Kasano a maapectaran daytoy lugarko
diay immigracion no agkiddawak
kadaguitoy nga servicio?

Oray siasino makaala iti servicio mani-
pud iti Sex Abuse Treatment Center,
citizen wenno saan a citizen. No saanka
nga citizen ditoy America, nacional ditoy
America, wenno permanente nga agnaed,
mabalin nga magundawayanka nga agnaed
ken agtarabajo ditoy America no sika ket
bictima kadaguiti nadumaduma a krimen,
agraman iti pannakadangram maipanggep
iti sex, wenno sika ket asawa iti bictima,
anak, naganak, wenno maysa a natudingan
nga agaywan.

No cayatmo iti dadduma pay nga
inpormacion maipanggep iti kalintegam
nga immigrant, wenno mabutengka nga
mangipakaammo iti policia a nadangranka
maipanggep iti sex, pangngaasim ta tawa-
gam diay Na Loio - Immigration Rights and
Public Interest Legal Center iti 847-8828,
ket no adda ka iti sabali nga isla, daytoy
libre nga numero 877-208-8828.

Laglagipem -
Saan a sika iti nakabasol iti
pannakaabosadom maipanggep iti sex.
Saanka nga agmaymasa

Makatulong kami.

The Sex Abuse Treatment Center
24 nga oras nga inaldaw
a matawagam:
524-7273

Slak ket
Bictima ta
nadangramnak
malpangoes
Il Sex?

No kasta, adda makattlong




Daytoy napasamak nadangranak
maipanggep iti sex?

No adda nangpilit kenca nga makipartisipar
nga agaramid iti nadumaduma a maipanggep
iti sex, nadangran ka maipanggep iti sex.
Mairaman pay iti pananggarao iti bagi ti
rabao wenno uneg iti badom, pinagsex,
mapilit nga manggarao iti sabsabali wenno
agaramid kadaguiti nadumaduma nga banag
maipanggep iti sex nga awan pammalubos..

Ket no adda relassion ko ken daytoy
nga tao, maibilang latta a nadang-
ranak maipanggep iti sex?

Wen. Iti kinapudno na, daguitoy madangran
maipanggep iti sex, amammoda daguitoy aga-
ramid. Daytoy agabosado mabalin nga daytoy
asawam, kaparejam, among mo, amammom
wenno sabali pay a tao nga amammom.

Awan iti nasugat iti bagik. Nadang-
ranak latta maipanggep iti sex?

Wen. Iti kaadwanna, daytoy agabosado

saan nga ag-gamit iti armas wenno agdunor
iti bagi, ngem ketdi mangbutbuteng,
pabpabainan naka, wenno lukwelukwennaka.
Iti panagusar iti arak wenno druga maysa
nga panglukluko daguitoy agabosado
kadaguiti bictimada nga agaramid kadaguiti
nadumaduma a banag maipanggep iti sex.
Maysa pay, daguitoy agabosado ad-adda pay
nga abosadwenda daguiti ammoda nga saan
a mangipakaammo daytoy nga napasamak
kas kadaguiti assawa, annac, immigrant,
wenno tao nga saan a makasao iti Ingles.

Marigrigatanak nga mangan ken maturog,
ken no dadduma agtagtagainepak iti dakes.
Mabutbutengak ken mariribukan daytoy
panpanonotko. Gagangay kadi daytoy?
Wen. Daguitoy iti gagangay nga marikrikna no

sika ket bictima maipanggep iti sex, ngem ketdi
sabasabali iti panagrikna iti tunggal maysa.

Ibagak kadi kadaguitoy pamiliac wenno
gagayyem ko nga siac ket nadangranak
maipanggep iti sex?

Sika iti mangdisidir no siasino iti kayatmo nga
pangibagaan. Narigat nga maibagabaga daytoy
kastoy a banag, ngem ketdi iti tao nga matalek mo
nga pangibagaam mabalin a makatulong kenca
maipanggep daytoy narikot nga sasaadem itatta a
tiempo. Oray aniaman iti disision mo, laglagipem
nga adda kalintegam nga saan nga maabosado
maipanggep iti sex.

Ipakaammok ngata iti policia nga siak
ket nadangranak maipanggep iti sex?
Sika iti mangdisidir no kayatmo nga ipakaammo

iti policia daytoy nga napasamak. Saan a
kasapulan nga ipakaammom.

Mapanak agpadoktor no nadangranak
maipanggep iti sex?

No nakaro iti pannakadunor mo, mapanka
agpadoktor nga sigida. Tawagam iti 911. No
madanaganka iti pannakaakarmo kadaguiti

sakit nga makaakar maipanggep iti sex,
wenno pinagsikogmo, mapanka agpadoktor.

Siasino iti makatulong kaniac?

Krimen iti agpipilit maipanggep iti sex ket
adda tumolong kenca. Daytoy a tiempo
mariribukan ti panpanonotmo. Baka saanmo
nga ammo iti aramidem ket nasayaat no mai-
yebkasmo daytoy nga parikot mo, nangruna
kadaguitoy nagadal nga tumolong kenka.

Iti sentro a pagpaagasan daguiti madangran
maipanggep iti sex (The Sex Abuse Treat-
ment Center) matulongandaka iti kastoy a
banag ken ilimedda daytoy nga inpormacion,
malaksid laeng no kalikagumam nga maibaga
iti sabali. No kasapulam iti interprete,
maikkanka iti maysa nga awan bayad na.

Tawagam daytoy Sex Abuse Treatment
Center Hotline iti 524-7273 (24 nga oras
nga inaldaw) Maysa kadaguitoy membro iti
opicina mi iti mangtulong kenca a kas mang-
bagbaga ken mangted iti inpormacion no ania
iti sumaganad nga aramidem. Maitulong mi:

Iti libre a pannakadoktormo no nadang-

ranka maipanggep iti sex (bayat iti 72 nga

oras manipud iti pannakaabosadom)

Libre iti tumolong nga mangbagbaga kenca

maipanggep daytoy a banag

Inpormacion iti nadumaduma a kalintegam

Laglagipem
Amin nga inpormacion nga ibagam
kadakami ket mailimed

Saan a kasapulan nga ipakaammom a
nadangranka maipanggep iti sex kadaguiti
policia tapno makaalaka daguitoy nga servicio

Maipanggep iti immigracion?
Kitaem ditoy bangir iti ad-adu pay
nga inpormacion ken palawag.



